
1. PAM FOD ANGEN CRAFFU

1.1. Ym mis Rhagfyr 2020, fe wnaeth y Bwrdd Uchelgais a Llywodraethau Cymru a'r DG gytuno ar
y Cytundeb Terfynol ar gyfer Cynllun Twf Gogledd Cymru. Mae adrodd ar gynnydd y Cynllun
Twf yn rheolaidd yn un o ofynion y Cytundeb Terfynol. Yn dilyn ystyriaeth gan Fwrdd Uchelgais
Economaidd Gogledd Cymru, caiff yr adroddiadau eu rhannu gyda Llywodraeth Cymru,
Llywodraeth y DU a phwyllgorau craffu'r awdurdodau lleol.

1.2. Pwrpas yr adroddiad yma yw cyflwyno adroddiad Chwarter 3 y Cynllun Twf a Chofrestr Risg y
Portffolio er sylw Pwyllgor Craffu Cyngor Gwynedd.

2. CEFNDIR AC YSTYRIAETHAU PERTHNASOL

2.1 Mae dau atodiad i'r adroddiad hwn sydd yn cynnwys gwybodaeth am gynnydd yn y gwaith:
= Cynllun Twf Gogledd Cymru - Adroddiad Perfformiad Chwarter3
= Cofrestr Risg y Portffolio — Rhagfyr 2023

2.2 Cynllun Twf Gogledd Cymru - Adroddiad Perfformiad Chwarter 3

2.2.1 Mae adroddiad perfformiad Chwarter 3 yn darparu trosolwg o gynnydd ar raglenni a
phrosiectau'r Cynllun Twf.

2.2.2 Y chwarter hwn, gwelwyd cymeradwyo diweddariad Achos Busnes y Portffolio a'i gyflwyno i
Lywodraeth Cymru a Llywodraeth y DU fel rhan o'r broses dyfarnu cyllid flynyddol.

2.2.3 Cymeradwyoddy Bwrdd Uchelgais Achosion Busnes Amlinellol dri prosiect yn ystod y chwarter
sef y prosiect Rhwydwaith Talent Twristiaeth, Egni ac Gwaith Treulio Anerobig Glannau
Dyfrdwy. Hefyd cafodd Achos Fusnes Llawn prosiect Canolfan Opteg a Pheirianneg Menter,
sydd yn gam mawr ymlaen ar gyfer y Cynllun Twf.

2.2.4 Mae diweddariad Chwarter 3 yn dangos prosiectau yn adrodd yn erbyn proffil cyflawni

diwygiedig y portffolio. Mae tri prosiect yn adrodd yn goch ar hyn o bryd naill yn sgil risgiau i
sgop y prosiectau, neu oedi sylweddol i amserlenni'r prosiectau:

e  Cysylltu yr Ychydig % Olaf — Mae gweithgaredd caffael ar y prosiect wedi’i atal nes bod
Llywodraeth y DU yn cadarnhau dyddiad lansio ei hymyrraeth newydd, disgwylir iddo
gael ei gadarnhau yn Ch3 23/24 i’'w lansio yn 2024. Mae’n debyg bydd yr ymyrraeth
newydd gan Llywodraeth y DU yn cyfarch neu gwella ar amcanion gwario y prosiect.

e Porth y Gorllewin, Wrecsam — mae angen adolygiad o’r prosiect i asesu’r gwaith o’i
gyflawni gan ystyried y Panel Adolygu Ffyrdd a phedwar prawf Llywodraeth Cymru ar
gyfer buddsoddiad priffyrdd.

e Canolbwynt Economi Gwledig Glynllifon — caniatad cynllunio eto i'w sicrhau. Mae
gwaith arolygu ar y gweill yn unol a chais Cyfoeth Naturiol Cymru a CADW.

Cofrestr Risg y Portffolio — Rhagfyr 2023

Caiff Cofrestr Risg y Portffolio ei diweddaru'n rheolaidd gan y Swyddfa Rheoli Portffolio a'i
hadolygu gan y Bwrdd Portffolio a Bwrdd Uchelgais Economaidd Gogledd Cymru yn
chwarterol.

Mae'r gofrestr risg wedi'i diweddaru'n llawn gyda nifer o newidiadau wedi'u cofnodi yn y
dogfennau, yn cynnwys disgrifiadau risg wedi'u diwygio, sgorio a chamau lliniaru diwygiedig ac
mae'r sylwadau wedi'u diweddaru ar gyfer yr holl risgiau.

Er bod y proffil risg wedi parhau'n sefydlog dros y chwarter diwethaf, mae’r proffil risg yn
parhau yn uchel gyda nifer o risgiau gweddilliol coch gan gynnwys capasiti, oedi,
fforddiadwyedd, buddsoddiad sector gyhoeddus a preifat, caniatdau ac amcanion gwariant.
Mae un sgor risg gweddilliol wedi lleihau. Mae’r risg ar y cyd-destun economaidd wedi cynyddu
o ganlyniad i’r materion byd eang datblygol sy’n effeithio ar y gadwyn gyflenwi a’r farchnad
ynni sy’n debygol o effeithio ar gostau yn y tymor byr i'r tymor canolig. Mae’r risg o oedi wedi
gostwng ond mae’n parhau i fod yn goch oherwydd y cynnydd a wnaed yn ystod y chwarter
gan gynnwys cymeradwyaeth yr OBC a’r FBC.

ARGYMHELLIAD

Fod y Pwyllgor yn craffu perfformiad Bwrdd Uchelgais Gogledd Cymru yn gweithredu’r
Cynllun Twf ac yn derbyn fod mesurau lliniaru mewn lle i ymateb i'r risgiau.

ATODIADAU:

Atodiad 1 Cynllun Twf Gogledd Cymru - Adroddiad Perfformiad Chwarter 3
Atodiad 2 Cofrestr Risg y Portffolio - lonawr 2023




